Plano do Litoral: cando a excepcion é a regra, non hai regras!

18 de outubro de 2010. O POL, que a Xunta ten previsto aprobar antes de fin de ano,
presenta tal cimulo de indeterminacions, excepciéns a arbitrariedades, que na practica é coma
se non existise. De entrada, os proxectos sectoriais vixentes
(acuicola, edlico, portos deportivos, poligonos industriais, MOVE...) quedan féra do POL. E os
gue se aproben en diante, en teoria afectados, poderian ser obxecto de

excepcion

a criterio da Xunta (p. ex. o proxecto sectorial para legalizar as urbanizaciéns de Barreiros,
agora a exposicion publica). O POL non existe para Pescanova, Stolt, Iberdrola, Fenosa, etc.
pero si para os concellos... anque novamente con

excepcions

: de entrada, aos

chans urbanos

consolidados e de nucleo rural non lles afecta o POL; e aos

solos urbanizabeis

(p. ex. Barreiros) e urbanos non consolidados con ordeamento detallado (p. ex. alguns grandes
poligonos en Sanxenxo), tampouco. E polo que respeita aos terreos afectados polo POL,
dentro da categoria de

"mellora ambiental”

permitense

excepcionalmente

asentamentos fundacionais, desenvolvementos periféricos, asentamentos funcionais e
agregados urbanos.

Dixera Feijéo que o POL non vifia a proibir sendn a ordenar. Pois ben, & vista do documento,
o POL nen proibe, nen na practica tampouco ordena

integramente a solicitude feita pola FEG (Federacion Ecoloxista Galega) para ampliar o prazo
de exposicidn publica. Independentemente das consideracions feitas a respeito da
complexidade técnica do documento e das modificacions sufridas dende a sua presentacion e
durante o proceso de consulta aos concellos (3 meses), consideramos un agravio comparativo
gue a cidadania e as entidades sociais s6 dispofian de 2 meses tendo en conta que non
posuen a mesma capacidade e medios técnicos que as administracions locais. A maiores, no
documento de aprobacion inicial non aparecen listados os solos con grao 1 de compatibilidade
(si os de grao 2, 3 e 4), ficando esta informacidn s6 accesibel através de aplicaciones SIX, o
que dificulta a stia consulta para o publico en xeral.

1. Encol do ameto de aplicacion e da eficacia:

De acordo co artigo 3 (eficacia) o planexamento urbanistico esta vencellado xerarquicamente a
este POL. Portanto, entendemos que existe unha incoerencia cos paragrafos 3 e 4 do artigo 2
(ameto de aplicacidn) ao excluirense os solos urbanos consolidados e os solos de nucleo rural,
mesmo os asi clasificados polo planexamento municipal durante o proceso de adaptacion.
Poderia entenderse que logo da aprobacidén do POL e durante o proceso de adaptacion dos
PXOM, estes poderian clasificar algins &metos como solo urbano consolidado ou nucleo rural
evitando a afeccion polo POL.

Propofiemos que unha vez aprobado o POL todos os dmetos, independente da sua proposta
de catalogacion no PXOM, estaran afectados polas determinaciéns do POL.

2. Encol do réxime:

No que atinxe & afectacién dos Planos e Proxectos Sectoriais de incidencia supramunicipal
polo POL (un Plano Territorial Integrado), no artigo 4, paragrafo 4, indicase a necesidade de
qgue, de acordo coa xerarquia emanada da Lei 10/1995 de Ordenamento do Territorio de
Galiza, ditos planos e proxectos recolleran os criterios do POL. No entanto, no art. 4, paragrafo
4 letra a), mencidnase a excepcionalidade de que o POL delimite areas para a localizacién de
instalaciéns e dotacions correspondentes a alguns planos e proxectos sectoriais. Non
entendemos a necesidade de establecer esta excepcionalidade por canto se todos os planos e
proxectos sectoriais estaran sometidos ao POL, tal excepcionalidade sé pode significar que
estas areas fican exentas de cumprir os criterios do POL.

Propofiemos que este apartado a) sexa suprimido, xuntamente co apartado d) que redunda nas

217



Plano do Litoral: cando a excepcion é a regra, non hai regras!

determinacions recollidas en normativas xa aprobadas.

Propofiemos asemade, a respeito dos Planos e Proxectos Sectoriais que, de pretender ocupar
areas efactadas polo POL, ademais de aterse as suas determinaciéns, apresenten un EIIP
(Estudo de Impacto e Integracidén Paisaxistica) e xustifiquen a imposibilidade técnica de
ubicarse fora do ameto de afectacion do POL.

3. Encol da clasificacion dos usos:

No artigo 46.4 indicase que as instalacions e infraestruturas consecuencia da aplicacion de
Planos Sectoriais previamante aprobados non estaran afectadas polo POL. Ao noso entender,
esta disposicidn creba o principio xerarquico que fai prevalecer as determinaciéns do POL,
como Plano Territorial Integrado emanado da Lei 10/1995, sobre calquera Plano Sectorial,
mesmo 0s xa aprobados ao abeiro desta. A este respeito, criase tamén unha inseguridade
xuridica por canto os Planos e Proxectos sectoriais tramitados con posterioridade ao POL si
tefien que cumprir as suas determinacions, mentres que aqueles aprobados con anterioridade,
mesmo sen terse desenvolto na sua totalidade, estan exentos. Criase deste xeito un agravio
comparativo que pode ter consecuencias xuridicas polo diferente tratamento dos instrumentos
de planicacién sectorial no POL segundo foran estes tramitados previa ou posteriormente a
este.

En consecuencia, propofiemos a supresion completa do apartado 4 do artigo 46.
4. Encol da regulamentacion de usos especificos:
A respeito dos usos nas areas de proteccidn intermareal (art. 52), non deberian incluirse entre

0s compatibles:

-Os socalcos, desmontes e recheos (parte do uso 1A).
-A xestidn e tratamento de residuos (2M).

Nesta mesma area de proteccidn intermareal deberiase substituir o uso 2E1 (novas
construcions para turismo no medio rural) por 2E2 (rehabilitacions para turismo no medio rural)
como uso compatibel.

Nas areas de proteccion costeira (art. 53) non deberian incluirse entre 0s usos compatibles da
categoria 1A os socalcos, desmontes e recheos.

Nos espazos de interese (art. 57) non deberian incluirse entre 0s usos compatibles da
categoria 1A os socalcos, desmontes e recheos. Nesta mesma categoria de espazos de
interese non deberian incluirse entre os usos compatibles o uso 2D (instalaciéns vencelladas a
estradas e subministracién de carburante).

5. Encol dos usos na Rede de Espazos Naturais de Galiza (art. 58):

A Lei 9/2001 de Conservacion da Natureza e a normativa que a desenvolve € a que, através
dos preceitivos instrumentos de ordenamento e xestion (PORN, PRUX e Planos de
Conservacion), determina en exclusiva o réxime de usos nestes espazos. Portanto, a mencién
gue no artigo 58 faise aos usos permitidos, compatibles e incompatibles que determina o POL
para Rede de Espazos Naturais de Galiza equiparandoos aos da categoria de espazos de
interese, deberia ser suprimida.

6. Encol da regulamentacion especifica hos espazos de mellora ambiental e paisaxistica
(art. 63):

No artigo 36 enuncianse o0s principios xerais para esta area. A vista destes, particularmente o
sinalado no apartado c) referido ao mantemento como espazo aberto e natural minimizando a
sUa ocupacion, a regulamentacion fixada no artigo 63 contradi os devanditos principios. Deste
xeito, e malia ao caracter de excepcionalidade, faise referenza a variados crecementos
urbanisticos (asentamentos fundacionais, desenvolvementos periféricos, asentamentos
funcionais e agregados urbanos), que malia a un pretendido “crecemento racional” poderianse
desenvolver, contradicindo tanto os principios especificos para esta categoria como os
principios comuns do art. 33.

Propofiemos que a regulamentacion especifica para os espazos catalogados como de mellora
ambiental e paisaxistica sexa a mesma que a proposta para as categorias de corredores e
espazos de interese.

7. Encol dos criterios de integracion das areas industriais e econdémicas (art. 75):

A respeito da sinaléctica e a iluminacién nocturna nos poligonos e superficies industriais
vecinas as areas litorais (apartados h e i), deberiasen ter en conta no deseno, ubicacion e

réxime de funcionamento das luminarias medidas para minimizar a contaminacion luminica.

8. Encol da caracterizacion das praias (art. 78):

Neste artigo clasificanse os distintos tipos de praias sobre as que posteriormente ordénanse os
usos. A este respeito a definicion das praias naturais (art. 78.d) como

‘aquelas afastadas de nucleos de poboacion”

ou que

“terien un dificil ou case imposible acceso por terra polo que é habitual que se acceda polo
mar”

, Sinalar que atendendo a estas caracteristicas, na costa galega case non existirian praias
naturais, ficando a maioria destas dentro da categoria de praias rurais. Entendemos que esta
definicion, se ben poderia ser valida para outros territorios, non se axusta as caracteristicas
particulares da costa galega, unha area con elevada densidade poboacién, alto nimero de
nucleos habitados e unha densa rede de comunicaciéns, razéns que fan case imposibel a
existenza de praias naturais tal como estan definidas no documento.

Porpofiemos portanto que ou ben eliminense da definicion de praias naturais as mencions ao
afastamento dos nucleos habitados (conceito por outra banda bastante subxectivo) e as
dificultades de acceso (que case sempre pode efectuarse a pé€), e consecuentemente
procédase a unha recatalogacién dos areais; ou ben o ordeamento das praias rurais (art. 83)
asimilese ao das naturais (art. 84) cos mesmos usos € limitaciéns destas ultimas.

9. Encol da relacion co planexamento municipal vixente:

Os solos urbanos non consolidados e urbanizabeis de planeamento xeral non adaptado & Lei
9/2002 de Galiza (art. 97), co ordeamento detallado, aprobado definitivamente ou contido no
Plano Xeral (apartado 1), poden continuar a sua tramitacién sen adaptarse ao POL. Alguns
destes solos urbanizdbeis aprobados, que ademais desenvdlvense cun plano non adaptado &
Lei 9/2002, presentan en ocasions casos de importante superficie, intensidades altas, e grande
impacto paisaxistico constituindo un importante factor de degradacion da calidade paisaxistica
e ambiental do entorno litoral. A maiores, prodicese un agravio comparativo con aqueles
concellos que si tefien 0 seu planexamento adaptado & Lei 9/2002 e transmitese unha
mensaxe de impunidade para os concellos renuentes que ven “premiada” a sua insubmision
coa non afeccion polo POL.

Proponiemos, portanto, que todos os solos urbanos non consolidados e urbanizables non
adaptados a Lei 9/2002 deban adaptarse aos principios, criterios € normas establecidos polo

POL.

10. Encol do planexamento en tramitacion (disposicién transitoria 12, punto 2)

No paragrafo 2 do punto 2 da disposicion transitoria primeira indicase a respeito dos
documentos de planificaciéon en tramitacién & entrada en vigor do POL, que o proceso de
adaptacién non requerira de nova informacién publica. Entendemos que todo o proceso de
adaptacién deberia facerse coa maxima transparencia e participacién publica, por canto a
posibilidade de realizar este tramite debido a

“alteracions substanciais”

introduce un excesivo grao de discrecionalidade deixando esta interpretacion unicamente ao
criterio do secretario municipal.

Propofiemos que o proceso de adaptacién dos documentos de planificacidn en proceso de
tramitacion sexa sometido en todo caso a un periodo de exposicidn publica.

11. Encol do planexamento xeral con aprobacién provisional (disposicién transitoria 12,
punto 3):

Neste punto indicase a non necesidade de adaptacion dos planos xerais con aprobacion
provisional as areas do POL catalogadas como de proteccidn costeira (interpretamos que o
termo

“area de ordenacion litoral”

refirese aos espazos de proteccidn costeira), ao contraio do que ocorre coas areas de
proteccion e mellora ambiental. Non entendemos as razéns desta exencidn, mais propofiemos
gue mentres non sexa definitiva a aprobacién destes instrumentos e, portanto, non fiquen
legalmente adaptados as disposicidons da Lei 9/2002, as determinacions do POL deberan
cumprirse en todas as areas que este determina.

12. Encol da disposicion transitoria segunda:
Planos e Proxectos Sectoriais

Alén do xa expresado no artigo 46.4 a respeito das infraestruturas, instalaciéns e dotaciéns
previstas nun proxecto sectorial aprobado con anterioridade a entrada en vigor do POL,
reiteramos a necesidade de que todos os planos e proxectos sectoriais estean sometidos ao
POL, ao ser este un Plano Territorial Integrado xerarquicamente predominante sobre a

planificacion sectorial. Polo mesmo, e en aras de non dar lugar a agravios comparativos que
poderian ser ademais fonte de inseguridade xuridica, e para garantir 0 maximo respecto polos
principios xerais expresados neste documento, non pode haber “bula” para ningun instrumento
de planificacion territorial desenvolto na area de afeccion do POL, e menos por unha simples
cuestion temporal ou de oportunidade como € a data da sua aprobacion.

A maiores e tendo en conta que moitos dos planos e proxectos sectoriais aprobados ao abeiro
da Lei 10/1995 e o Decreto 80/2000 estan a dia de hoxe e en grande parte sen desenvolver
nas areas afectadas polo POL, non deberia establecerse distincion algunha polo feito de seren
anteriores ou posteriores a este, xa que a sua incidencia e efectos sobre o territorio litoral unha
vez desenvoltos € moitas veces determinante para o cumprimento ou non dos obxectivos
xerais da presente norma.

Propofiemos portanto a supresion desta disposicion transitoria segunda.

Por todo o anteriormente exposto, SOLICITA,

Que tefia por presentadas estas alegacions ao documento de aprobacion inicial do POL,
asumindo as propostas nelas contidas e incluindoas con vistas a sua aprobacién definitiva.
Compostela, 30 de setembro de 2010

Asdo.: Fins Eirexas Santamaria, secretario executivo de ADEGA

